
grafikasi

Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada O‘zbekiston oliy ta’lim muassasalarida faoliyat yuritayotgan axborot-resurs markazlarining 
(ARM) strategik boshqaruv masalalari tadqiq etilgan. Amaldagi boshqaruv amaliyotini tahlil qilish asosida ARMlarni 
strategik rivojlantirish jarayonida mavjud muammolar aniqlangan. Maqolada raqamli platforma, xizmatlar ekotizimi hamda 
natijaga yo‘naltirilgan boshqaruv tamoyillariga asoslangan strategik boshqaruv modeli taklif etilgan. Taklif etilayotgan 
model axborot-resurs markazlarini oliy ta’lim muassasalarida raqamli transformatsiyani ta’minlovchi muhim strategik 
infratuzilma elementi sifatida rivojlantirishga xizmat qiladi.

Kalit so‘zlar: axborot-resurs markazi, strategik boshqaruv, raqamli transformatsiya, oliy ta’lim, ta’lim menejmenti, 
innovatsion model, O‘zbekiston tajribasi.
Abstract. This article examines the strategic management of information and resource centers (IRCs) in higher education 
institutions of Uzbekistan. The study analyzes existing management practices and identifies key challenges in the strategic 
development of IRCs within the context of digital transformation. A strategic management model is proposed, grounded 
in digital platform integration, service ecosystem development, and results-oriented management principles. The 
implementation of the proposed model enhances the operational effectiveness of IRCs and supports their transformation 
into a strategic component of the digital infrastructure of higher education institutions.

Keywords: information and resource center, strategic management, digital transformation, higher education, education 
management, innovative model, Uzbekistan’s experience.
Аннотация. В статье исследуются вопросы стратегического управления деятельностью информационно-
ресурсных центров (ИРЦ) в высших учебных заведениях Республики Узбекистан. На основе анализа 
существующей практики управления выявлены ключевые проблемы стратегического развития информационно-
ресурсных центров. В работе предложена модель стратегического управления, основанная на принципах 
цифровой платформы, экосистемы услуг и управления, ориентированного на результаты. Реализация данной 
модели способствует повышению эффективности деятельности ИРЦ и их трансформации в стратегический 
элемент цифровой инфраструктуры высшего образования.

Ключевые слова: информационно-ресурсный центр, стратегическое управление, цифровая трансформация, 
высшее образование, менеджмент образования, инновационная модель, опыт Узбекистана.

K I R I S H
Jahonda raqamli iqtisodiyot va bilimlar jamiyatining shakllanishi oliy ta’lim tizimi oldiga ta’lim sifati, ilmiy 

tadqiqotlar samaradorligi hamda inson kapitali rivojini ta’minlash bilan bog‘liq yangi talablarni qo‘ymoqda. Ushbu 
jarayonda axborot infratuzilmasi va uni samarali boshqarish oliy ta’lim muassasalarining barqaror rivojlanishini 
ta’minlovchi asosiy omillardan biriga aylanmoqda. Ayniqsa, axborot-resurs markazlari (ARM) ta’lim va ilmiy 
faoliyatni axborot bilan ta’minlash, raqamli ta’lim muhitini shakllantirish hamda ilmiy kommunikatsiyalarni 
qo‘llab-quvvatlashda muhim institutsional rol o‘ynamoqda.

O‘zbekistonda oliy ta’lim tizimini isloh qilish, universitetlar avtonomiyasini kengaytirish va raqamli 
transformatsiyani jadallashtirish bo‘yicha amalga oshirilayotgan chora-tadbirlar axborot-resurs markazlari 

faoliyatiga nisbatan ham yangi yondashuvlarni taqozo etmoqda. Davlat dasturlari va strategik hujjatlarda ta’lim 
sifatini oshirish, ilmiy salohiyatni rivojlantirish hamda raqamli ta’lim infratuzilmasini mustahkamlash ustuvor 
vazifalar sifatida belgilangan. Mazkur vazifalarni amalga oshirishda ARMlarning strategik boshqaruvi alohida 
ahamiyat kasb etadi.

Amalda esa ko‘plab oliy ta’lim muassasalarida axborot-resurs markazlari faoliyatini boshqarish asosan 
ma’muriy-funksional yondashuvga tayanadi va universitetning umumiy rivojlanish strategiyasi bilan yetarlicha 
integratsiyalashmagan. Bunday holat ARMlarning ta’lim va ilmiy jarayonlarga qo‘shayotgan hissasini to‘liq 
namoyon etishga, resurslardan samarali foydalanishga hamda innovatsion xizmatlarni rivojlantirishga to‘sqinlik 
qiladi. Shu bois, axborot-resurs markazlari faoliyatini strategik boshqarish modelini ishlab chiqish va uni 
amaliyotga joriy etish dolzarb ilmiy-amaliy masala hisoblanadi.

Ilmiy adabiyotlarda universitet kutubxonalari va axborot markazlarini boshqarish, ularni raqamlashtirish 
hamda xizmatlarini modernizatsiya qilishga oid tadqiqotlar mavjud bo‘lsa-da, O‘zbekiston oliy ta’lim tizimining 
institutsional xususiyatlari, milliy islohotlar jarayoni va raqamli transformatsiya talablarini hisobga olgan holda 
ARMlarni strategik boshqarish modellari masalalari yetarlicha yoritilmagan. Ushbu holat mazkur mavzudagi 
tadqiqotlarning ilmiy yangiligi va amaliy ahamiyatini yanada oshiradi.

Shu nuqtayi nazardan, ushbu maqolaning maqsadi O‘zbekiston oliy ta’lim muassasalari axborot-resurs 
markazlari faoliyatini strategik boshqarishning samarali modelini ishlab chiqish va uning asosiy tarkibiy 
elementlarini ilmiy jihatdan asoslashdan iborat. Maqolada raqamli transformatsiya, ta’lim menejmenti va 
iqtisodiy samaradorlik tamoyillariga tayangan holda ARMlarni strategik rivojlantirish yo‘nalishlari ochib beriladi 
hamda milliy tajriba asosida amaliy xulosalar ishlab chiqiladi.

M A V Z U G A  O I D  A D A B I Y O T L A R  S H A R H I
Xorijiy ilmiy adabiyotlarda oliy ta’lim muassasalaridagi axborot-resurs markazlari (ARM) faoliyati, asosan, 

universitetlarning strategik rivojlanishi, ta’lim va ilmiy tadqiqotlar sifatini oshirish hamda iqtisodiy samaradorlikni 
ta’minlash masalalari doirasida Kristin Borgman [1], Kerol Tenopir [2], Lorkan Dempsey [3] va Rojer Shonfeld 
[4] tomonidan tadqiq etilgan.

MDH mamlakatlari olimlarining tadqiqotlarida ARMlar, asosan, ta’lim infratuzilmasining institutsional 
va tashkiliy elementi sifatida A.V. Sokolov [5], I.V. Robert [6], E.V. Kuznetsova [7] hamda A.B. Jusupova [8] 
tomonidan o‘rganilgan.

O‘zbekistonlik olimlar tadqiqotlarida axborot-resurs markazlari, asosan, ta’lim jarayonini axborot 
bilan ta’minlash va axborot-kutubxona xizmatlarini rivojlantirish yo‘nalishlarida Sh.R. Rahmatullayev [9],  
D.Q. Yuldashev [10] va M.M. Abdullayeva [11] tomonidan tahlil qilingan.

Biroq amalga oshirilgan tadqiqotlarda ARM faoliyatining iqtisodiy samaradorligi, investitsiya qaytimi hamda 
boshqaruv mexanizmlarini kompleks iqtisodiy tahlil qilish masalalari yetarlicha chuqur ochib berilmagan.

Umuman olganda, adabiyotlar tahlili shuni ko‘rsatadiki, xorijiy tadqiqotlarda axborot-resurs markazlari 
strategik va iqtisodiy aktiv sifatida baholangan bo‘lsa, MDH va O‘zbekiston tadqiqotlarida ular ko‘proq tashkiliy 
hamda axborot-ta’minot obyekti sifatida ko‘rib chiqilgan. Mazkur holat axborot-resurs markazlari faoliyatini 
iqtisodiyot va ta’lim menejmenti integratsiyasi asosida kompleks tadqiq etish zaruratini belgilaydi hamda ushbu 
maqolaning ilmiy ahamiyatini asoslab beradi.

T A D Q I Q O T  M E T O D O L O G I YA S I
Oliy ta’lim, fan va innovatsiyalar sohasiga oid ma’lumotlarni tahliliy o‘rganish asosida ilmiy mushohada, 

abstrakt-mantiqiy fikrlash, statistik, iqtisodiy va moliyaviy tahlil hamda ekspert baholash usullaridan foydalanildi.

T A H L I L  V A  N A T I J A L A R
Yangi O‘zbekiston sharoitida oliy ta’lim tizimini transformatsiya qilish jarayonlari axborot-resurs markazlari 

(ARM) faoliyatini boshqarishda strategik yondashuvni joriy etishni taqozo etmoqda. Taklif etilgan strategik 
boshqarish modeli oliy ta’lim muassasalari rivojlanish strategiyasi bilan uyg‘unlashgan holda ishlab chiqilgan 
bo‘lib, u iqtisodiy samaradorlik, ta’lim menejmenti va raqamli transformatsiya tamoyillariga asoslanadi. Mazkur 
model ARMlarni faqat axborot-ta’minot bo‘linmasi sifatida emas, balki universitetning strategik rivojlanishida 
faol ishtirok etuvchi institutsional subyekt sifatida shakllantirishga qaratilgan.

Modelning birinchi muhim elementi strategik rejalashtirish hisoblanadi. Ushbu yo‘nalish doirasida ARM 
faoliyatining maqsad va vazifalari universitetning umumiy rivojlanish strategiyasi bilan muvofiqlashtiriladi. SWOT 
va PEST tahlillaridan foydalanish orqali tashqi va ichki omillar baholanib, aniq strategik ustuvor yo‘nalishlar 
belgilanadi. Bu esa boshqaruv qarorlarini qabul qilishda tizimlilik va maqsadga yo‘naltirilganlikni ta’minlaydi.

Iqtisodiy samaradorlikni boshqarish modelida moliyaviy resurslardan oqilona foydalanishga alohida e’tibor 
qaratilgan. Xarajat–samara tahlili, budjetlashtirish va moliyaviy monitoring mexanizmlarini joriy etish orqali 
ARM faoliyatining iqtisodiy barqarorligi ta’minlanadi. Bu, o‘z navbatida, axborot resurslarini shakllantirish va 
xizmatlar ko‘lamini kengaytirish imkoniyatlarini oshiradi.

1-jadval. Axborot-resurs markazlari faoliyatini strategik boshqarish modeli mexanizmi1

№ Strategik yo‘nalish Asosiy maqsad Boshqaruv 
instrumentlari

Amalga oshirish 
mexanizmlari

Kutilayotgan 
natijalar

1 Strategik rejalashtirish

ARM faoliyatini 
OTM rivojlanish 
strategiyasi bilan 
integratsiya qilish

SWOT, PEST, KPI, 
strategik karta

ARM strategiyasini 
ishlab chiqish 
va universitet 
strategiyasiga bog‘lash

Boshqaruvda 
tizimlilik va 
maqsadga 
yo‘naltirilganlik

2
Iqtisodiy 
samaradorlikni 
boshqarish

Resurslardan oqilona 
foydalanish

Xarajat–samara 
tahlili, budjetlashtirish

Moliyaviy rejalashtirish, 
xarajatlar monitoringi

Moliyaviy 
barqarorlik va 
tejamkorlik

3 Axborot resurslarini 
boshqarish

Ta’lim va ilm 
uchun sifatli 
axborot bazasini 
shakllantirish

Elektron katalog, 
repozitoriy, litsenziya 
siyosati

Raqamli bazalar va 
ochiq ta’lim resurslarini 
joriy etish

Axborotdan 
foydalanish 
imkoniyatlarining 
kengayishi

4 Raqamli 
transformatsiya

ARM xizmatlarini 
raqamlashtirish

ERP, LMS, 
elektron kutubxona 
platformalari

Onlayn xizmatlar, 
masofaviy foydalanish

Xizmatlar tezkorligi 
va sifati oshishi

5 Inson kapitalini 
rivojlantirish

ARM xodimlarining 
professional 
salohiyatini oshirish

Malaka oshirish, 
treninglar, motivatsiya 
tizimi

Raqamli va axborot 
menejmenti 
kompetensiyalarini 
shakllantirish

Kadrlar 
samaradorligining 
oshishi

6 Innovatsion xizmatlar

Yangi qiymat 
yaratuvchi axborot 
xizmatlarini 
rivojlantirish

Bibliometrik tahlil, 
ilmiy analitika

Ilmiy faoliyatni qo‘llab-
quvvatlovchi servislar

Ilmiy 
natijadorlikning 
oshishi

7 Monitoring va 
baholash

ARM faoliyati 
samaradorligini 
baholash

KPI, reyting, audit Doimiy nazorat va tahlil
Boshqaruv 
qarorlarining 
asoslanganligi

8 Institutsional 
hamkorlik

Milliy va xalqaro 
integratsiya

Konsortsiumlar, 
hamkorlik 
shartnomalari

Xalqaro ma’lumotlar 
bazalariga ulanish

Ta’lim va ilm sifati 
xalqaro darajada 
oshishi

Axborot resurslarini boshqarish modelida raqamli kutubxona fondlari, institutsional repozitoriylar hamda 
ochiq ta’lim resurslarini shakllantirish ustuvor yo‘nalish sifatida belgilangan. Mazkur yondashuv ta’lim oluvchilar 
va professor-o‘qituvchilarning sifatli hamda ishonchli axborot manbalaridan foydalanishini ta’minlab, ta’lim 
jarayoni samaradorligini oshiradi. Shu bilan birga, litsenziya siyosati va elektron kataloglarni rivojlantirish 
axborot resurslarini boshqarishda shaffoflikni ta’minlaydi.

Modelda raqamli transformatsiya ARM faoliyatini modernizatsiya qilishning asosiy drayveri sifatida 
qaraladi. Elektron kutubxona platformalari, masofaviy xizmatlar va axborot tizimlarini joriy etish orqali xizmatlar 
tezkorligi va qamrovi kengayib, foydalanuvchilar uchun qulayliklar yaratiladi. Ushbu jarayon universitetning 
umumiy raqamli rivojlanish darajasiga ijobiy ta’sir ko‘rsatadi.

Inson kapitalini rivojlantirish strategik boshqarish modelining muhim tarkibiy qismi hisoblanadi. ARM 
xodimlarining axborot menejmenti, raqamli texnologiyalar va ilmiy analitika sohalaridagi kompetensiyalarini 
oshirish xizmatlar sifatini yaxshilashga xizmat qiladi. Motivatsiya va malaka oshirish tizimini joriy etish orqali 
kadrlar samaradorligi oshiriladi.

Shuningdek, innovatsion axborot xizmatlarini rivojlantirish modeli ARMlarning ilmiy-tadqiqot faoliyatini 
qo‘llab-quvvatlash imkoniyatlarini kengaytiradi. Bibliometrik tahlil, ilmiy nashrlar monitoringi va analitik xizmatlar 
universitetning ilmiy natijadorligini oshirishga xizmat qiladi.

Modelning yakuniy elementi monitoring va baholash tizimi hisoblanib, KPI va audit vositalari orqali ARM 
faoliyati samaradorligi doimiy ravishda baholanadi. Bu boshqaruv qarorlarining asoslangan va samarali 
bo‘lishini ta’minlaydi hamda strategik maqsadlarga erishish imkoniyatlarini kengaytiradi.

Umuman olganda, taklif etilgan strategik boshqarish modeli Yangi O‘zbekiston sharoitida oliy ta’lim 
muassasalari axborot-resurs markazlari faoliyatini modernizatsiya qilish, ularning iqtisodiy samaradorligini 

1	 Муаллиф ишланмаси.

oshirish hamda ta’lim va ilmiy jarayonlarga integratsiyasini kuchaytirish uchun mustahkam ilmiy-amaliy asos 
yaratadi.

X U L O S A  V A  T A K L I F L A R
Tadqiqot natijalari Yangi O‘zbekiston sharoitida oliy ta’lim muassasalari axborot-resurs markazlari (ARM) 

faoliyatini strategik boshqarishni takomillashtirish zaruriyati mavjudligini ilmiy jihatdan asoslab berdi. Oliy 
ta’lim tizimida amalga oshirilayotgan institutsional islohotlar, raqamli transformatsiya jarayonlari hamda ta’lim 
sifatini oshirishga qaratilgan ustuvor vazifalar ARMlarning rolini sifat jihatidan yangi bosqichga olib chiqishni 
taqozo etmoqda. O‘tkazilgan tahlillar shuni ko‘rsatdiki, amaldagi boshqaruv amaliyoti ko‘p hollarda an’anaviy 
yondashuvga asoslangan bo‘lib, axborot-resurs markazlarining universitet rivojlanish strategiyasiga to‘liq 
integratsiyalashuvi yetarli darajada ta’minlanmagan.

Tadqiqot doirasida ishlab chiqilgan strategik boshqarish modeli ARM faoliyatini iqtisodiy samaradorlik, 
ta’lim menejmenti va raqamli texnologiyalar uyg‘unligida tashkil etish imkonini beradi. Mazkur model ARMlarni 
faqat axborot-ta’minot bo‘linmasi sifatida emas, balki universitetning innovatsion rivojlanishini ta’minlovchi 
strategik institutsional subyekt sifatida shakllantirishga qaratilgan. Bu esa ta’lim jarayoni, ilmiy tadqiqotlar 
hamda boshqaruv qarorlarini axborot bilan ta’minlash sifatini oshirishga xizmat qiladi.

Olingan natijalar asosida quyidagi amaliy takliflar ishlab chiqildi.
Birinchidan, oliy ta’lim muassasalarida axborot-resurs markazlari faoliyati uchun alohida strategik 

rivojlanish konsepsiyasini ishlab chiqish va uni universitetning umumiy strategiyasi bilan uyg‘unlashtirish 
maqsadga muvofiqdir. Bu ARM faoliyatida maqsadga yo‘naltirilganlik va boshqaruv samaradorligini ta’minlaydi.

Ikkinchidan, ARM faoliyatini iqtisodiy baholash tizimini joriy etish zarur. Xususan, xarajat–samara tahlili, 
KPI ko‘rsatkichlari va budjetlashtirish mexanizmlaridan foydalanish orqali resurslardan oqilona foydalanishni 
ta’minlash mumkin. Bu moliyaviy barqarorlikni mustahkamlab, xizmatlar sifatini oshirishga xizmat qiladi.

Uchinchidan, axborot resurslarini boshqarishda raqamli va ochiq ta’lim resurslarini keng joriy etish, 
institutsional repozitoriylar faoliyatini rivojlantirish hamda litsenziya siyosatiga strategik yondashuvni 
shakllantirish tavsiya etiladi. Bu ta’lim oluvchilar va ilmiy xodimlar uchun axborotdan foydalanish imkoniyatlarini 
kengaytiradi.

To‘rtinchidan, axborot-resurs markazlarida raqamli transformatsiyani jadallashtirish, elektron kutubxona 
platformalari, masofaviy xizmatlar va ilmiy analitika tizimlarini joriy etish maqsadga muvofiqdir. Bu ARM 
xizmatlarining tezkorligi, ochiqligi va samaradorligini oshiradi.

Beshinchidan, inson kapitalini rivojlantirishga alohida e’tibor qaratish lozim. ARM xodimlarining raqamli 
kompetensiyalari, axborot menejmenti va ilmiy analitika sohalaridagi bilim hamda ko‘nikmalarini oshirish uchun 
doimiy malaka oshirish tizimini joriy etish tavsiya etiladi.

Yakuniy xulosa sifatida ta’kidlash joizki, taklif etilgan strategik boshqarish modeli Yangi O‘zbekiston 
sharoitida oliy ta’lim muassasalari axborot-resurs markazlari faoliyatini modernizatsiya qilish, ularning iqtisodiy 
samaradorligini oshirish hamda ta’lim va ilmiy jarayonlarga chuqur integratsiyalashuvini ta’minlash uchun 
muhim ilmiy-amaliy ahamiyatga ega. Mazkur model amaliyotga joriy etilganda, oliy ta’lim muassasalarining 
raqamli rivojlanishi va ta’lim sifatini oshirishga xizmat qiladi.

